
Sena A

 “Kristu: Qawmien għall-ħajja tagħna”

TALBA TAL-FIDILI
Ċelebrant

Ħuti għeżież, Alla ħalaqna biex ngħixu miegħu għal dejjem. Nistqarru l-fidi tagħna fi Kristu, il-qawmien u l-ħajja tagħna, waqt li noffru dawn it-talbiet tagħna.

Intenzjonijiet
1. Għall-Knisja, biex tiddefendi d-don tal-ħajja, l-aktar ta’ dawk li huma dgħajfin minħabba età jew mard. Nitolbu...

2. Għall-bnedmin kollha li jaħdmu favur il-ħajja u d-dinjità tal-bniedem. Nitolbu...

3. Għall-għeżież tagħna mejtin, biex ikollhom sehem mill-qawmien u l-ħajja ta’ Kristu. Nitolbu...

4. Għalina, biex ngħożżu d-don tal-Ispirtu li rċevejna fil-magħmudija, u li jagħtina garanzija li, ma’ Kristu, aħna se ngħixu għal dejjem. Nitolbu... 

Ċelebrant

Missier Etern, il-glorja tiegħek hu l-bniedem ħaj. Int urejtna l-ħniena tiegħek meta Ġesù beka lil ħabibu Lazzru. Ħares lejn it-tbatijiet tal-Knisja tiegħek li tibki u titlob għal uliedha li mietu minħabba d-dnub, u bil-qawwa tal-Ispirtu tiegħek sejħilhom għal ħajja ġdida. Bi Kristu Sidna. Ammen. 

